Nafarroako Parlamentuko Mahaiak, 2013ko urtarrilaren 14an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Roberto Jiménez Alli jaunak aurkeztutako galdera, Emakumeei Laguntza Juridikoa emateko Zerbitzuaren eta Nafarroako Familia eta Berdintasunerako Institutuaren arteko hitzarmena berritzeari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Osoko Bilkuran izapidetzea.

Iruñean, 2013ko urtarrilaren 14an

Lehendakaria: Alberto Catalán Higueras

GALDERAREN TESTUA

Socialistas de Navarra parlamentu-taldeko foru parlamentari Roberto Jiménez AIIik, Legebiltzarreko Erregelamenduan ezarritakoaren babesean, ondoko galdera aurkeztu du, Osoko Bilkuran ahoz erantzuteko.

Nafarroako Familiarako eta Berdintasunerako Institutuak, Iruñeko, Tuterako, Lizarrako eta Tafallako abokatuen elkargoekin lankidetzan, doako zerbitzua eman izan du orain arte –informazioa, aholkua, lagun egitea eta aholkularitza juridikoa–, sexu erasoen edo/eta tratu txarren eta diskriminazio kasuetan. Bai eta ondoko kasuetan ere: familia-zuzenbidea, banantze eta dibortzio prozesuak, bikote-eskubideak eta -betebeharrak, ezkontideen eta izatezko bikoteen banantze prozesuetako pentsioak ez ordaintzea eta Doako Laguntza Juridikorako eskubidea (kasua denean).

Lankidetza hitzarmen hori luzatu gabe zegoen urtarrilaren 2an.

Galdera:

• Nafarroako Gobernuak zer asmo dauka Emakumearentzako Laguntza Juridikoaren Zerbitzuari dagokionez, zerbitzu horren eta Nafarroako Familiarako eta Berdintasunerako Institutuaren arteko hitzarmena sinatu gabe zegoenez 2013ko urtarrilaren 2an, eta, hartara, biktimak Nafarroako abokatuen borondateari esker artatuko direnez?

Iruñean, 2013ko urtarrilaren 3an

Foru parlamentaria: Roberto Jiménez Alli

